
Բողոքի ծածկագիրը և ամսաթիվը՝ ԳԲԽ-ԷՍ-2018/122, 03.12.2018թ.
Բողոք բերող անձ՝ «ՅՈՒՆԻՄԵԴ» հայ-ռուսական ՀՁ ՍՊԸ
Պատվիրատու ՀՀ Առողջապահության նախարարություն
Ընթացակարգի ծածկագիրը՝ «ԷԱՃԱՊՁԲ-18/41» ծածկագրով էլ. աճուրդ
Գնման առարկա՝ բժշկական սարքավորումների ձեռքբերում 
Բողոքի պահանջը` 
Պարտավորեցնել «ԷԱՃԱՊՁԲ-18/41» ծածկագրով էլ. աճուրդի գնահատող հանձնաժողովի 28.11.2018թ. թիվ 10 արձանագրությամբ կայացված՝ «ՅՈՒՆԻՄԵԴ» հայ-ռուսական ՀՁ ՍՊԸ–ի հայտը մերժելու մասին որոշումը հայտարարել չեղյալ, ուսումնասիրել «ՅՈՒՆԻՄԵԴ» հայ-ռուսական ՀՁ ՍՊԸ –ի ներկայացրած սարքի բնութագիրը, պահանջված բոլոր ռեժիների, դոպլերների և համալրման առկայությունը, հաշվի առնել առաջարկված սարքի բազմաթիվ առավելությունները և պահանջվածից ավելի բարձր դասի պատկանելիությունը և ընդունել «ՅՈՒՆԻՄԵԴ» հայ-ռուսական ՀՁ ՍՊԸ-ի կողմից ներկայացված տեխնիկական բնութագիրը որպես համարժեք:

Տեղեկացնում ենք, որ «Գնումների մասին» ՀՀ օրենքի՝
· 50-րդ հոդվածի 10-րդ մասի համաձայն` յուրաքանչյուր անձ, որի շահերը խախտվել են կամ կարող են խախտվել բողոքարկման հիմք ծառայած գործողությունների արդյունքում, իրավունք ունի մասնակցելու բողոքարկման ընթացակարգին` մինչև բողոքի վերաբերյալ որոշում ընդունելու ժամկետը գնումների հետ կապված բողոքներ քննող անձին ներկայացնելով համանման բողոք: Նույն հոդվածի համաձայն՝ բողոքարկման ընթացակարգին չմասնակցած անձը զրկվում է գնումների հետ կապված բողոքներ քննող անձին համանման բողոք ներկայացնելու իրավունքից,
·  51-րդ հոդվածի 1-ին մասի համաձայն` գնումների հետ կապված բողոքներ քննող անձին ներկայացված բողոքն ինքնաբերաբար կասեցնում է գնման գործընթացը` նույն օրենքի 50-րդ հոդվածի 9-րդ մասով նախատեսված հայտարարությունը հրապարակվելու օրվանից մինչև բողոքարկման վերաբերյալ ընդունված որոշման՝ տեղեկագրում հրապարակման օրը ներառյալ:
